
Программать потмоширец и тиевомац.

Мокшэрзянь литературась тонафневи ветеце – кефкиеце классненди программать коряс, конань нолдазе Мордовия Республикань Образованиянь Министерствась 2010 кизоня.

Родной литературать коряс программать сёрмадомста авторхне: А.И.Брыжинский, А.М.Каторова, Е.И.Азыркина кирдезь мяльсост и нолдазь тевс ся цебярь сатфкснень, конат кочкавсть синь тиевомстост сизьгемоньда лама кизоста. Тонафнемс сявфт ся произведениятне, конат кандыхть афкуксонь нравственнай и эстетическяй питне, сембе ширде няфнесазь эряфонь явлениятнень и ломанень обуцятнень.

Программась тиф тяфта, штоба тонафнихне аф ламонь – аф ламонь тонадольхть художественнай произведениятнень смузьснон шарьхкодема и тейст виде питнень путома, кармальхть содама теоретико – литературнай шарьхкодематнень и синь вельдест маштольхть анализонь тиема, штоба иттнень келемольхть кялень козяшисна и эстетическяй культурасна.

Программаса оцю мяль шарфневи  предметтнень ёткса сотксненди. Родной литературать тонафнемста учительти фалу эряви маштозь нолямс тевс ся материалхнень, конат келептьсазь и кърхкалгофтсазь шабатнень содамошиснон.

Родной литературань программатненди сувафтфт мокшень и эрзянь народть устно – поэтическяй лама произведениясна, содавикс писательхнень и литературать касома кисна, поэзиясь, прозась, драматургиясь, азфт аф класса лувомать коряс книгатнень лемсна и сёрмадысна.

Ветеце - кафксоце класснень эса   родной литературась тонафневи кода литературань морафтома. Шабатне кочкайхть содамошит писательнень колга, морафтыхть художественнай башка произведеният. 

Ветеце класса, ваномок шабатнень вийснон и мяльснон лангс, произведениятне путневихть жанрово – тематическяй принципонь коряс: васенда максфт идень фольклоронь произведениятне (народнай ёфкст, содама ёфкст, лувомкат, кяльяжамкат); сяда тов – литературань ёфксне и баснятне, сяльде моли «Идькс пинге» пялькссь, коза сувасть мяльс туф азксне, конатнень эса главнай геройхне тяфтама жа итть, кода и синць тонафнихне. «Идькс пингть»поладсы «Перьфпяльсь». Тяза сувафтфт произведеният, конатнень эса морави перьфпяльть мазышиц и азондовихть мяльхть – арьсемат сонь ванфтоманц колга. Шумордави ветеце классонь программась «Историясь» пяльксса. Сонь эсонза азондови мокшетнень и эрзятнень сядынгольдень эряфсоно и Великай Отечественнай войнать пингста врагть каршес тюремаснон колга.

Программаса тяка башка максовихть теоретико – литературнай шарьхкодемат, аф класса лавомать коряс произведеният и педапес арьсеф ся, кодама литературно – творческяй тефт эрявихть тиемс класса. 

Котоце класса инь оцю задачась – няфтемс, кода сотовихть фкя-фкянь мархта эрямась, литературнай произведениясь, писательсь. Сяс и ванфтовихть шарьхкодематне, конат сотнефт произведениятнень тиевомаснон мархта.

Котоце класса программать объёмоц сяда келеми. Сон ащи тяфтама пяльксста: «Устнай народнай творчествась», «Фольклоронь мотифнень коряс серматф произведениятне», «мокшэрзятнень сядынгольдень эряфсна», «Мокшэрзятнень великай Отечественнай войнань пингста и войнада меле эрямаснон няфтемасна»ю Тяса сявфт аф фкя жанрань произведеният: народнай ефкст, поэмат, повесть, азкст, конатнень эса кърхкаста няфтьф ээряфсь. Ломанць и сонь тевонза, героикась и эрь шинь эряфсь, ломанць и шачема ширсь – сембе ня кизефксне мусть васта программань произведениятнень эса.

Котоце класса сяда келиста максови жанратнень колга шарьхкодемась, лятфневихть писательхнень эряфсна, мезсь лезды сяда лац шарьхкодемс синь произведенияснон.

Корхтамань и сёрмадомань кялень навыкнень касомаснонды программмаса максовихть башка урокт. Эрь класса арьсефт литературань творческяй жанратне, конатнень коряс лезкс кялень культурать касома тевса.

Литературань процессь аф ащи фкя вастса, эвондайхть писателень од лепт, цебярь произведеният, сясм тонафтыхненди фалу эряви келепнемс эсь ваномаснон литературать лангс и старандамс, штоба шабатне улельхть анокт одонь вешема и содама.

Литературать тонафнемань целенза и задачанза.

Тяниень пингонь школаса няевикс васта максови мокшэрзянь литературати. Родной кяльса сёрматф произведениятнень мархта  тонафнихне васьфтихть васенда начальнай класса, сяда меле художественнай литературать колга содамошитнень касфтсазь сяда мельдень класса тонафнемста. Литературась лезды тейст шарьхкодемс эряфть, перьфпяльдень явлениятнень, кърхкалгофтсыне тевснон – мяльснон, козякофтсыне кяльснон – валснон, кеподьсыне корхтамань и сёрмадомань кялень  культураснон, келептсыне эрямань мазышить лангс ванфснон.

Литературань произведениятнень вельде тонафнихне сяда цебярьста кармайхть содама эсь народснон тевонзон – мялензон, иланзон, сонь кяль – валонь мазышинц и эряфонь киса смузенц, сядынгольдень эряманц– ащеманц.

Родной литературань урокнень инголе путневи вешфкс – тонафтомс шабатнень родной кяльть и литературать вельде шарьхкодемс эсь народснон сядынгольдень и тяниень пингонь эряманц.

Эсь кяльса сёрматф произведениянь тонафнемась панжи кели Ки рузонь литературать шарьхкоденанцты и сонь вельденза лия нароттнень литератураснон содаманцты. Литературась лезды сяда тёждяста шарьхкодемс сембе искусствань виттнень: киноть, театрать, живописть, музыкать и лиятнень.

Родной литературась кемоста сотневи народть эряфонц мархта, сяс и полафтксне, конат молихть тя пингста, фалу эрявихть кирдемс мяльса сонь тонафнемстонза.

Тяни родной литературань урокса произведениятненди идейно – художественнай питнень путомста сави кирдемс мяльса нравственнайть и эстетическяйть. Анализонь тиемста васенда эряви шарфтомс мяль общечеловеческяй проблематнень панжемаснонды, азомс эряфса писательть ванфонц видеть – аф видеть лангс, кодама художесвенно – выразительнай средствань вельде авторсь панчсесыне геройхнень тевснон – валснон, потмоёжеснон, ванондсы кялень козяшить. Тяка пингоня тонафнихне тонафнихть арьсема, эсь мяльснон азондома, пара тефнень и афсатыкснень няема.

Нюрьхкяня методическяй няфтемат

Родной литературань тонафнихненди эряви кирдемс мяльса, што минь литератураньке сёрматф кафта кяльса, но сембе лия ширетнень коряс сон аф явови, сяс месняфнесыне сембе мокшетнень и эрзятнень эряфснон, койснон и мяльснон. Аф эряви юкснемс сяньге:  минь литератураньке кемоста сотнеф рузоннеть мархта. Улихть малавикс сюжет, темат, эряфонь няфтема принципт. Минь писателеньке тонафнесть рузонь и лия народонь художественнай валонь мастерхнень эзда эряфть сяда цебярьста няфтемаса, сяс шабатне сидеста сави корхтамс тянь колга. Тяка мархта эрь урокса марса эряви шарьхкодемс, мезе од тись тя или тона писательсь литератураса, кодама смузь кандыхть сонь произведениянза, мезьса пяк лац няевихть национальнай ширенза. Сатомшка мяль эряви шарфтомс мокшетнень и эрзятнень койснон лангс и национальнай обуцянь ширетнень панжемаснонды, родной кяльть козяшинц и мазышинц няфтеманцты.

Мекольдень кизотнень эряфсонк тиевсь лама полафткс.сидеста сашендови няендомс, кода валомня бъта стяфневи пряста пильге лангс мъзярда – бъди лама вастова колсеф социальнай, историческяй и нравственнай видешись, мърдафневихть афкуксонь тевсна- арьсемасна ся ломаттнень, конатнень лемсна  стакащемда валфтольхть ърдазса. Сембось тя няфневи литератураса, сяс мес сембе уликс искусстватнень ёткса эряфонь няфти ваномакс сембодонга ладяй лемдемс литературась. Эвондакшни од сельмованф ётаф событиятненди.

Родной литературань урокса эрь темать тонафнемац ушедови  ушедомань занятияста. Ветеце класть эса  ушетксонь заня тиятненди макссеви 5-20 минута. Ушетксонь занятиятнень основной цельсна – касфтомс шабатнень мяльснон получамс содамошит писательхненьи синь произведенияснон колга, анокламс тонафнихненди произведениянь лувома и цебярьста шарьхкодема.

Ушетксонь занятиятне молихть аф фкя лаца, кепотьксонди:

-писательть эряфста пакш, конат лездыхть произведениять шарьхкодемс;

-родной и рузонь литературань урокса ётаф и од материалть мархта соткснень арьсемасна;

-историческяй, историко – литературнай и бытовой комментариянь тиемась;

-произведениять сёрмадомань историянц тевс нолдамац;

-кяльть ланга покодемась.
Котоце класса сембе ёмла произведениятне лувовихть урокса, мъзярда тонафневихть повестсь, оцю азкссь, то башка пяльксне максомат лувомс куду.Произведениятнень лувомста васендакиге эряви кирдемс мяльса сонь родонь и жанрань ширенц, сяс мес эрь жанрась вешсы сонцень лувомань кинц. Лирическяй произведениятне васенда лувовихть фалу класса, кайгиста. Произведениять лувомда меле ушедови сонь содержаниянц лангса работась: путовихть кизефкст, тиеви план, азондови смузец и тиеви анализ. Эряви шарьхкодемс произведениять смузец и темац, азовихть сюжетоц, композициянь ширетне, озобразительно – выразительнай средствань рольсна типическяй характеронь тиемста, панжеви идейнай смузсь. 

Приемтне, конатнень нолдасыне тевс тонафтысь тя пингста, эрьсихть аф фкя лацоннет: путф проблематнень мумасна и азомасна, комментированнай лувомась, произведениятнень, геройхнен, васттнень, сценатнень карань-каршек арафтомасна и ваномасна, уста валса портретонь  и перьфпяльть колга азондомась.

Анализонь тиемань приемтнень кочкамста и синь тевс нолдамстост учительти эряви мяльса кирдемс шабатнень кизосна и литературать коряс содамошисна.

Аф класса лувомась и аф класса работась

Родной литературать коряс и аф класса работась, сембода пяк аф класса лувомась, лезды шабатнень содамошиснон кеподемаснонды и касфтомаснонды. Родной литературань коряс аф класса лувомань занятиятне лездыхть кърхкалгофтомс и кемокстамс урокста ётаф материалть, кеподемс теориянь содамошитнень, получамс од содамошит литературать коряс, келептемс эряфть лангс ванфть, сяда лацкас кельгомс эсь кяльцень и литературацень.

Произведениятне, конат макссевихть аф класса лувомать коряс, сувафтфт родной литературань школань программати. Тя спискась азондови тонафнихненди эрь кизоня тонафнемать ушедомста. Котоце   класса аф класса морафтомати макссеви 8 частт. Аф класса лувомань урокнень эрявихть ётафтомс станя, штоба синь сувальхть тонафнихнень седизост и ламос афольхть юкстав.

Кялень культураснон касфтомасна

Котоце класса кялень культурать касфтоманцты  макссеви 8 частт. Тяса лезды произведениятненди анализонь и комментариень тиемась, станя жа мяльс туф лувомась, произведениять рузонь кяльс ётафтомац. Анализонь тиемста и меле шабатненди макссевихть сочинениянь темат, конат панчсесазь произведенияса путф проблемать, башка пяльксть смузенц, геройхнень потмоёжеснон, валснон – тевснон. Темать аделамдонза меле тонафнихне сёрмадыхть сочиненият, конат кармайхть улема обобщениякс сембе ётаф материалти.

Учебнай предметть общай характеристикац
КОТОЦЕ КЛАССЬ
(35 част)

ушетксонь вал (I част )
Кельгома авторхне и кельгома произведениятне. Каникулатнень пингста лувф произведениятнень коряс корхтамась.

II
УСТНАЙ НАРОДНАЙ ТВОРЧЕСТВАСЬ

Народнай ёфкст: «Юртай», «Цёра-богатырь» (2 частт)
Ёфкснень колга шабатнень содамошиснон кемокстамасна. Синь башка ширеснон лятфтамасна. Ломанть эряфса ёфкснень вастсна. «Юртай» ёфксса тонафнемать эрявиксшинц шнамац. Скупой шить сялдомац. Магическяй числатнень смузьсна.

«Цёра-богатырь» ёфксть содержанияц и смузец. Геройхнень обуцясна, видешить инкса тюремасна. Перьфпяльть виензон сяськомаснон, трудть тёждялгофтоманц и ялгань кельгомать колга арьсематне. Гиперболать ролец богатырть обуцянзон няфтемаса. Ёфксса лия изобразительно-выразительнай средстватне.

«Пяштень тараткя» ёфксса ломанть и перьфпяльть ёткса соткссь. Ляпе вайме ломатгнень шнамасна. Валда вийть сяськомац.

Литературань теориясь. Чудань ёфкснень башка ширесна.

Литературам» творчествась. Арьсемс аф оцю ёфкс, коса васетькшнихть равжа и валда вийхне.

Литературань теориясь. Гиперболать колга шарьхкодемась.

Валмуворксне (1 част)
Валмуворкссь кода устнай народнай творчествань жанра. Сонь эсонза народть ёнюшинц и смузенц няфтемац. Валмуворкснень лездомасна тонафтомань тевса, афсатыкснень сялдомасна-пеедемасна. Валмуворкснень тиевомасна, виде и ётафтф смузьса молемасна.

Художественнай литератураса Валмуворкснень вастсна. 

К.Т. Самородов — мокшень и эрзянь Валмуворкснень кочкайсна и тонафнисна.

Литературань теориясь. Валмуворкснень шарьхкодемасна. 

Литературань творчествась. Валмуворксонь и содама ёфксонь арьсемась.

Легендатне и преданиятне  
Легендатне — устнай народнай творчествань жанра. Тя жанрать эсь лацонь ширец. Сидеста васьфневи главнай геройхне легендаса — библейскяй и языческяй божестватне. Ломанть и божестватнень ёткса сотксне. Кунардонь пингонь эряфть няфте​мац.

Легендатне эряйхть аф аньцек фольклорнайхть, но и литературнайхть (содафт Ф. Атянинонь, Радин-Аловскяень и лиятнень).

«Кода тиевсь модась» легендаса божестватне. «Тяшттнень тиевомасна» легендаса Каргонь Кить тиевомац. Преданиятнень юре афкуксоннеть путомац. Преданиятнень маладомасна историческяй моротненди.

«Мамолаева велеть историяц» преданияса путф событиятне. «Вару» преданияса ляйть лемдеманц туфталоц.

Литературань теориясь. Легендатнень и преданиятнень колга шарьхкодемась.

Литературань творчествась. Эсь велеряйхнень азондомаснон коряс сёрмадомс легенда или предания.

III
ФОЛЬКЛОРОНЬ МОТИФНЕНЬ КОРЯС СЁРМАТФ ПРОИЗВЕДЕНИЯТНЕ

Василий Иванович Радаев (Радин-Аловский) «Варда», легенда 

(2 частт)
Фолыслоронь мотивонь коряс мокшень и эрзянь кяльса сёрматф Литературань произведениятне. Синь эсост фольклорть вастоц.

В.И. Радаевонь эряфонь и творческяй киц. Путфксоц мокш-эрзянь фольклорть кочкамаса.

«Варда» легендаса кунардонь пингть няфтемац, ногайхнень каршес тюремась. Нижняй Новгородса Кремлять идемац. Вардань образоц. Сонь подвигонзон и родной масторть инкса педа-пес ащеманц няфтемста художественнай средстватнень вастсна. Витовань и Вежалянь образсна. Вельдест покодемати и видешити мокшэрзянь народть кельгоманц няфтемац. Кяжи и седифтома ногаецнень образсна. Легендаса перьфпяльть вас​тоц. Произведениять кялень козяшиц.

Дмитрий Степанович Куляскин «Пичай», ёфкс (2 частт)
Д.С. Куляскинонь эряфонь и творческяй киц. «Пичай» стихса сёрматф ёфксть содержанияц и темац. Пичаень родной масторть и народть воляшинц инкса ащемац. Геройть пара ваймоц и аф пелезь тюремац. Произведенияса сельмонь каяй и жаднай ломаттнень сялдомасна. Геройхнень обуцяснон панжемста пейзажть вастоц. Ёфксть кяль-валонь козяшиц.

Григорий Ильич Ельмеев «Ёжка», ёфкс (2 частт)
Г.И. Ельмеев — мокшень талантливай поэт. Великай Отечественнай войнаса улемац. «Ёжка» ёфксть сотксоц народнай поэзиять мархта. Произведенияса фантастическяй обраснень вельде патриотическяй темать панжемац.

Ёжка цёранять образоц. Сонь образонц вельде цебярть и кальдявть няфтемац.

Литературань творчествась. Легендатнень и ёфкснень ёткса

марстоннесь и аф фкаксшись.

Предметгнень ёткса сотксне. Рузонь фольклорсь (былинатне). Финно-угорскяй нароттнень ёфкссна, валмуворкссна, содама ёфкссна.

Дополнительной лувоманди:
А. В. Дуняшин. «Эфигения»

Ф.С. Атянин. «Постуфонь стирь»

Народнай ёфкст: «Пинесь, атякшсь и келазсь», «Ведява», «Кода стирсь келукс тиевсь», «Яраска».

IV
МОКШЕТНЕНЬ И ЭРЗЯТНЕНЬ СЯДЫНГОЛЬДЕНЬ ЭРЯФСНА

Кузьма Григорьевич Абрамов

«Сараклыч», поэма (2 частт)
К.Г. Абрамовонь творчестваса исторический темась. «Сарак​лыч» поэмаса мокшэрзятнень кунардонь пингонь эряфснон няфтемац. Канявань и сонь цёранц Тиньгаень образснон вельде родной масторть ванфтоманц няфтемац.

Ногайхнень равжа ваймоснон няфтемасна.

Произведенияса мокшэрзятнень и руснень ёткса ялгаксшись. Устнай народнай творчествань мотифне.

Николай Иванович Учватов «Маркуз и Лундан», повесть 

(2 частт)
Н.И. Учватовонь эряфонь и творческий киц.

М.Е. Евсевьевонь лемса педагогическяй институтов тонафнемац. Национальнай газетатнень редакцияса покодемац. Васенце стихонзон «Мокша» журналов печатламасна.

Прозань жанраса сатфксонза. Мокшень и рузонь кяльса нолдаф повестень книганза: «Павазонь тяште», «Алят», «Съргозе-ма», «Маркуз и Лундан». Н.И. Учватов мокшэрзянь литератураса васенцетнень ёткста фкясь, кие ушедозе фантастикань жанрать. Лувихненди кельговсть «Сюра мархта шяйтан», «Взорванный остров» произведениянза.                          

«Маркуз и Лундан» повестьса мокшэрзятнень кунардонь пин​гонь эряфснон колга азондомась. Койхне и обычайхне. Кяль-валонь козяшись.

Литературань творчествась. Кунардонь пингонь мокшэрзят​нень лемсна.

Пётр Семёнович Глухов
«Кедровой пяштть», азкс (2 частт)
Писательть эряфонь и творческяй киц. Тонафнемань тевса эрзянь просветительть, учёнайть, фольклористть М.Е. Евсевьевонь лезксоц. Москуса, «Якстере теште» газетаса покодемац.

«Кедровай пяштть» васенце азксонц «Васень сяткт» мокшэрзянь прозань и стихонь сборникса печатламац.

Палькань образоц. Ломанть и перьфпяльть ёткса сотксне. Пейзажнай картинатнень смузьсна. Кялень художественно-изобразительнай средстватне.

Литературань теориясь. Конфликтть колга шарьхкодемась.

Василий Иванович Ардеев (Виард) «Кешань приключениянза», повесть (3 частт)
Произведениять сотксоц писательть эряфонь кинц мархта. «Кешань приключениянза» повестьса тайгань пефтома вирьхнень, Сибирень ляйхнень мазышиснон няфтемасна. Тайгаса эряй ломаттнень эряфсна. Сталмотнень, сяськоматнень колга корхтамась тячиень пингонь полафткснень мяльс сявозь.

Кешань и Гришань тевсна-валсна, мяльсна-арьсемасна, обуцясна и эрь кодама прябалас повомасна. Перьфпяльть закононзон цебярьста содамасна.

Литературань теориясь. Приключениянь литературать колга шарьхкодемась.

Литературань творчествась. «Монь ули ялгазе, конань мархта молелень разведкас» темать коряс сочинениянь сёрмадомась.

V

МОКШЕТНЕНЬ И ЭРЗЯТНЕНЬ ВЕЛИКАЙ ОТЕЧЕСТВЕННАЙ ВОЙНАТЬ ПИНГСТА И ВОЙНАДА МЕЛЕ ЭРЯМАСНОН НЯФТЕМАСНА

Роман Романович Федькин «Ёмла партизан», поэма (2 частт)
Р.Р. Федькинонь эряфонь и творческяй киц. Литератураса ва​сенце аськолксонза. Великай Отечественнай войнаса улемац. Рузонь и мокшэрзянь литератураса Великай Отечественнай войнань темась.

Р.Р. Федькинонь путфксоц мокшэрзянь литератураса войнань темать виияфтомаса. «Ёмла партизан» поэмаса советскяй ломат тнень эряфонь апак ужялыть тюремасна. Вася цёранять образонц вельде войнань пингонь иттнень тевснон, прянь вятемаснон няфтемасна. Поэмаса кялень художественно-выразительнай средстватне. Пейзажть смузец геройхнень ваймоёжеснон няфтемаса. Литературань теориясь. Поэмать колга шарьхкодемась. Литературань творчествась. Нюрьхкяня сочинения поэмаса няфтьф мяльс туф геройть обуцянц колга.

Надежда Степановна Живаикина «Тядязень пильксонза», азкс (1 част)
Н.С. Живайкинать эряфонь и творческяй киц. Стака идькс пингоц. Путфксоц мокшэрзянь литературав. «Тядязень пильксон​за» азксса войнань стака кизотнень колга азондомась. Ломаттнень фкя-фкянди стака пингть лездомасна. Семьяса фкя-фкянь ёткса ладяматне. Мокшэрзятнень койснон-обуняснон няфтемасна. Литературань теориясь. Азксть колга шарьхкодемась. Литературань творчествась. Минь семьясонк ладяф койхне...

Николай Лазаревич Иркаев (Никул Эркай) «Алёшка», повесть

 (3 частт)
Н.Л. Иркаев (Никул Эркай) — иттненди сёрмады содаф писа​тель. Лама жанраса покодемац.

«Алёшка» повестьса войнада мельдень мокшэрзянь велеть эряфонц няфтемац. Оцюфнень и иттнень ёткса ладяматне. Алёшкань и Андрейкань обуцясна, прянь вятемасна, ялгаксшисна. Митричень и Федькань аф фкакс прянь вятемасна. Алёш​кань пингта инголе оцювонь тефненди кярьмодемац.

«Алёшка» повестть художественнай ширенза, кизонь, сёксень картинатнень няфтемасна, кялень козяшись. Повестть лама народонь кяльс ётафтомац, «Костёр» центральнай журналса печатламац.

Литературань теориясь. Прозань виттнень колга шарьхкодемась.

Литературань творчествась. Кода тяни шарьхкодеви подвигсь?..

Пётр Уварович Поздяев (Гайни) «Шачема край», стихотворения 

(1 част)
П.У. Гайнинь эряфонь и творческяй киц. «Шачема край» стихотворенияса поэтонь лямбе арьсематне шачема ширть колга.

Стихотворенияса кялень козяшись, выразительнай средстватне.

Литературань теориясь. Сравнениять колга шарьхкодемась.

Л Пётр Иванович Левчаев «Бродяжка», азкс, «Ласкань седи», новелла

(1 частт)
П.И. Левчаевонь эряфонь и творческяй киц. Идень кудса улемац. Литератураса васенце аськолксонза. «Пилев» псевдонимонц эвондаманцты туфталхне. Ссылкаса ётафтф кизотне. Шабатненди лемтьф произведениятне.

«Бродяжка» азксса пинеть образонц вельде ломаньца ломаненнеть няфтемац. Перьфпяльдень ванфтомань темась. Сибирень ломаттнень эрямаснон, койснон-обуцяснон колга азондомась. Произведенияса кяль-валонь козяшись.

«Ласкань седи» новелласа тядянь кельгомать виец.

Литературань теориясь. Новеллать колга васенце шарьхкодемась.

Фёдор Семёнович Атяиин «Надя», азкс (1 частт)
Ф.С. Атянинонь эряфонь и творческяй киц. Идень кудса уле-мац. Путфксоц мокшэрзянь литературав. Идень психологиять цебярьста содамань туфталхне. «Надя» азксса нравственностень прябалань путомась. Надянь и Женянь ёткса аф ладямась. Сельмонь каямать сялдомац.

Литературань творчествась. Сяда тов мольфтесть мяльть: Теи​не пяк ужяльхть сельмонь каяй ломаттне, сяс мес...

Василий Никанорович Радин «Шуваронь кельгихть», «Мекольце аськолкссь» азксне (1 частт)
В.Н. Радинонь эряфонь и творческяй киц. Великай Отечественнай войнаса улемац. Национальнай газетатнень редакцияса покодемац. Васенце книганц «Сембе минь ломаттяма» сёрмадомань историяц. Мокшень кяльса инь содаф книганза: «Шуваронь кель​гихть», «Ичкоздень инжи», «Пъзьгатань сама пинге», «Минь— мирнеряйхтяма», «Ялгань ликт», «Мокшетнень раднясна».

«Шуваронь кельгихть» азксса шачема масторти пефтома кельгомась. Мокшэрзятнень кунардонь эряфснон няфтемац. Про​изведенияса кяль-валонь козяшись.

«Мекольце аськолкссь» азксса учительть и ученикнень ёткса аф ладяматне. Тонафтыть образец.

Литературань творчествась. Монь кельгома учителезе.

Александр Макарович Доронин
«Сёрмань качни», «Апак нардак сельмоведь», «Краезень тядяц — Россиясъ» стихотворениятне (1част)
А.М. Доронинонь эряфонь и творческяй киц. Рана тядяфтома лядомась. Ичалкань педучилищаса тонафнемань кизотне. Москуса А.М. Горькаень лемса литературнай институтса тонафнемась. Васенце аськолксне литератураса кода поэтонь. Сяда меле прозати кярьмодемась.

«Сёрмань канни» стихотворенияса идень сельмоса войнать сталмонц няфтемац.

«Краезень тядяц — Россиясь» произведенияса патриотический мяльхне-арьсематне. Шачема крайти кельгомась.

«Апак нардак сельмоведь» стихотворенияса перьфпяльть ванфтоманц эрявиксшиц. Произведенияса кялень художественнай средстватнень смузьсна.

Раиса Константиновна Орлова (Рая Орлова) «Мордовиязе, гайняк!», «Мокшень кяль» стихотворениятне
Р.К. Орловать эряфонь и творческяй киц. Тонафнема ки​зотне. Велень школаса покодемась. Васенце аськолксонза ли​тератураса. «Мокша» журналов покодемац. Инь содаф стихонь сборниконза «Аран тяштенякс», «Пизелонь каштаз», «Цёнгат». Стихонзон ланге музыкань ладямась, дисконь нолдамась.

«Мордовиязе, гайняк!» стихотворенияса шачема ширть обра​зец. Сравнениятнень смузьсна.

«Мокшень кяль» стихотворенияса шачема кяльть ванфтоманц эрявиксшиц.

Литературань творчествась. Сёрмадомс сочинения темать коряс: «Шачема кяльсь — тядянь кяльсь».

Аф класса лувоманди:
В.Н. Радин. «Пъзьгатань сама цинге» И.М. Девин. «Иван лейтенантсь» А.И. Инчин. «Павлуха — партизан» А.С. Щеглов. «Чака и Кулина» Никул Эркай. «Шураган»

С.С. Ларионов. «Паваз» Л.Ф. Манулов. «Волчок» А.М. Доронин. «Стака отт»

Наизусть тонафнемс:
П.У. Гайни. «Шачема край»

Г.И. Ельмеев. «Ёжка» ёфксста пакш

Р.К. Орлова. «Мокшень кяль»

А.М. Доронин. «Краезень тядяц — Россиясь»

С е м б о ц:
Художественнай текстонь тонафнемати — 29 част 

Корхтама касфтомань занятиятненди — 3 частт 

Аф класса лувомань урокненди — 3 частт
Инголи моли сатфксне

Личностнайхне:

-шарьхкодемс литературать вастонц эряфса, фкя-фкянь ёткса корхтамста, перьфпялень ванфтомста;

-маштомс кочкаф содамошитнень и сатфкснень нолямс школань и эрь шинь эряфса;

-касфтомс маштомашитнень ялга и оцю мархта прянь вятема; шабрань ломаттнень мархта сотксонь     кирдема;-

- содамс иттненди народоньконь эряфста: мокшетнень эряма койснон, унксснон;
Метапредметнайхне:

- шарьхкодевиста марямс мокшень произведениятнень;

-  маштомс  выразительна лувома;

- маштомс  кизекфксонь лангс максома кувака и нюрьхкяня каршек вал;

- маштома эльбятьксфтома, выразительнайста и эрявикс интонациянь вятема лувомста,

- кувакаста и нюрьхкяняста азксонь азондома;

- максомс  анализ и оценка тиф заданиятненди;

- маштомс корхтама мокшень кяльса.

Предметнайхне:

 -маштомс мумс текстста основной мыслять;

- тиемс характеристика произведениянь геройхненди;

- маштомс рисовандама словеснай рисунка;

- выразительнайста лувома;

- шарьхкодема текстть содержаниянц;

- маштомс путомс кизефкст;

- кувакаста и нюрьхкяняста азксонь азондома;

- шарьхкодемс эсь народснон сядогольдень  и тяниень пингонь эряфонц;

- содама мокшень народть койнзон, иланзон, кяль-валонь мазышинц и эряфонь киса смузенц;

-шарьхкодемс эряфонь и перьфпяльдень явлениятнень;

- содамс писательхнень и поэттнень эряфонь и творческяй киснон.

Программать пяшкодеманцты литературась

 Учительти:

   1. Родной литература. 6-це  классь: учебнай пособия/ Е.И. Азыркина, М.Ф. Ефимова – Саранск: Мордовскяй книжнай  издательствась, 2005к
    4. Мокшэрзянь и литературань программат программат 5-11 классненди:

 В.М. Макушкин, А.М. Каторова, А.И. Брыжинский – Саранск: Мордовскяй книжнай издательствась, 2010к.   

 Ученикненди: 

    1. Родной литература. 6-це  классь: учебнай пособия / Е.И. Азыркина, М.Ф. Ефимова – Саранск: Мордовскяй книжнай  издательствась, 2005к
Материально-техническяй вешфксонь топафтомась

	Материально- техническяй вешксфонь топафтомас средстватне
	Лувкссна

	   1.Родной литература. 6-це классь: учебнай пособие./Е.И. Азыркина, М.Ф. Ефимова/ Саранск: Мордовскяй книжнай издательствась, 2005к 

    2. Методическяй руководствась:  (Учительти пособия) / Литературань урокт.- Е.И. Азыркина .    
    3. Мокшэрзянь литературань программат 5-11 В.М. Макушкин, А.М. Каторова – Саранск: Мордовскяй книжнай издательствась-2010к.


	К

К



	     Тонафтомань техническяй средстват
	Лувкссна

	Классонь доска  

 Мультимедийный проектор 

Экспозиционный экран 

Компьютер ,Сканер ,Принтер 

Фотокамера цифровая 


	Д

Д

Д

Д

Д

Д

Д

	Печатлаф пособият
	

	  Иллюстрацият, картинкат, дидактическяй, раздаточнай материал,
 писательхнень портретсна.
	Д

Д

	Класса оборудованиясь
	Лувкссна

	Ученикненди кафта вастонь шрат стул мархта.

Учительти шра тумба мархта. 

Шкафт  учебниконь , дидактическяй материалонь, пособиянь  путомс.


	К

Д

Д


РОДНОЙ ЛИТЕРАТУРАСА

ТЕМАТИЧЕСКЯЙ ПЛАНИРОВАНИЯСЬ

6 классь (35 част)
	№
	Содержаниясь 
	Часттне
	Аф класса лувомась
	Корхтама маштомать касфтомац

	Ушетксонь вал литературать кода тонафнема предметть колга



	1
	Ушетксонь вал
	1
	
	

	Устнай народнай творчествась



	2
	Народнай ефкст «Юртай», «Цера - богатырь», «Пяшень тараткя»
	2
	
	

	3


	Валмуворксне

Легендатне и преданиятне
	1

 
	1
	

	Фольклоронь мотифнень коряс сёрматф произведениятне



	1
	В.И.Радаев «Варда»
	2
	
	1

	2
	Д.С.Куляскин «Пичай»
	2
	
	

	3
	Г.И.Ельмеев «Ёжка»
	2
	
	

	Мокшетнень и эрзятнень сядынгольдень эряфсна



	1
	К.Г.Абрамов «Сараклыч»
	2
	
	

	2
	Н.И.Учватов «Маркуз и Лундан»
	2
	
	

	3
	П.С.Глухов «Кедровай пяштть»
	2
	 
	1

	4
	В.И.Виард «Кешань приключениянза»
	3
	1
	

	Мокшетнень и эрзятнень Великай Отечественнай войнать пингста и войнада меле эрямаснон няфтемасна



	1
	Р.Р.Федькин «Ёмла партизан»
	2
	
	

	2
	Н.С.Живайкина «Тядязень пильксонза»
	1
	
	

	3
	Н.Л.Иркаев «Алешка»
	3
	
	1

	4


	П.У.Гайни «Шачема край»

П.И.Левчаев «Бродяжка», «Ласкань седи»
	1


	
	

	5
	Ф.С.Атянин «Надя»
	1
	1
	

	6
	В.Н.Радин «Шуваронь кельгихть», «Мекольце аськолкссь»
	1
	
	

	7


	А.М.Доронин «Сёрмань канни», «Апак нолдак сельмоведь», «Краезень тядяц - Россиясь»

Р.К.Орлова «Мордовиязе, гайняк!», «Мокшень кяль»
	1


	
	

	
	Марнек:
	29 ч
	3ч
	3 ч


Программная материалсь  родной литератураса

6 классь

                                                                          1 чветвертсь
	№
	Содержаниясь 
	Частт 
	Датась 
	Афкукс 

датась
	Кудонь заданиясь

	Ушетксонь вал литературать кода тонафнема предметть колга



	1
	Ушетксонь вал
	1
	2.09
	
	3 стр., лувомс ёфкс

	Устнай народнай творчествась

	2


	Ёфксне. Гиперболась. «Юртай» ёфкссь

«Цера –богатырь» ёфкссь

«Пяшень тарткя» ёфкссь
	1


	7.09
	
	5-8 стр., кизефкст

10-23 стр.,  арьсемат морафтфть  колга 

24-27 стр., кизефкст и заданият

	3
	Валмуворксне.  Легендатне и преданиятне.
	1
	14.09
	
	30-32 стр, кочкамс валмуворкст

	4
	Аф класса морафтомась. «Якстерь тяштенять» обзороц
	1
	21.09
	
	Лувомс мекольце номерть.

	Фольклоронь мотифнень коряс сёрматф произведениятне

	5
	В.И.Радаев «Варда» легендась. Историческяй пингсь произведенияса

Вардань образонц вельде няфневи героическяй поступкатне
	1


	28.09
	
	37-40 стр, план

40-44 стр., максомс портретнай хар-ка Варданди

	6
	В.И.Радаев «Варда» легендась. Перьфпяльть вастоц.
	1
	5.10
	
	Кизефкст, 44 стр.

	 7
	Сочинения «Вардань героическяй поступкац»
	1
	12.10
	
	Аделамс сочинениять сермадоманц

	8
	Д.С.Куляскин «Пичай» ёфкссь. Родной перьфпяльть няфтемац ёфксса.

Пичаень эряфоц вракнень ётксса
	1


	19.1026.10
	
	Васенце пялькссь, 46-52 стр.

Омбоце пялькссь, 53-56 стр.

	9
	Д.С.Куляскин «Пичай» ёфкссь.Мокшэрзянь народть кунардонь пингонь обуцясна Пичаень пара ваймоц и аф пелезь тюремац.
	1


	2.11
	
	Сермадомс сире пингонь валхт

Тиемс сообщения мокшэрзятнень шкайснон колга

	10
	Г.И.Ельмеев «Ёжка» ёфкссь. Ёфксть сотксоц народнай поэзиять мархта.

Поэмать идейно – художественнай юронза.
	1(2чет)

	9.11
	
	66-68 стр., лемдемс пяльксть

69-73 стр., план

	11
	Г.И.Ельмеев «Ёжка» ёфкссь. Цебярть и  кальдявть няфтемац.
	1
	16.11
	
	Кизефкст и заданият

	Мокшетнень и эрзятнень сядынгольдень эряфсна

	12
	К.Г.Абрамов «Сараклыч» поэмась. Сараклыч ошсь козяткшни ломанень вельде
	1
	23.11
	
	Кизефкст, план

	13
	К.Г.Абрамов «Сараклыч» поэмась. Мокшэрзянь патриотизмась пяк кеме.
	1
	30.11
	
	Максомс портретнай хар-ка главнай геройхненди

	
	К.Г.Абрамов «Сараклыч» поэмась. Мокшэрзятнень и руснень ёткса ялгаксшись
	
	
	
	Сообщения «Руснень мархта  ялгатама»

	14
	Н.И.Учватов «Маркуз и Лундан» повестсь, Учватов Н.И. васенцесь,  кона ушедозе фантастикань жанрать

Н.И.Учватов «Маркуз и Лундан» повестсь. Кунардонь пингть няфтемац повестьса.
	1


	7.12
	
	Няфтемс повестьса фантастикать.

Кизефкст и заданият.



	15
	Н.И.Учватов «Маркуз и Лундан» повестсь. Койхне и обычайхне произведенияса.

Н.И.Учватов «Маркуз и Лундан» повестсь.  Главнай геройхнень характерсна.
	1


	14.12
	
	Няфтемс кяль-валонь козяшить.

Максомс портретнай хар-кат главнай геройхненди

	 16
	П.С.Глухов «Кедровай пяштть»азкссь. Тайга.
	1
	21.12
	
	Азондомс тайгать колга, 98-102 стр.

	 17
	П.С.Глухов «Кедровай пяштть». Мика сась куду.

П.С.Глухов «Кедровай пяштть». Састь бандиттне. «Лапшовонь  отрядоц»
	
	28.12
	
	План, рисунка

103-107стр., план

	 18
	Изложения «Тайга»
	1
	12..01
	
	Аделамс изложениять сёрмадоманц.

	 19
	В.И.Виард «Кешань приключениянза» повестсь. Таймень, сибирень ляйхнень мазышиснон няфтемасна

В.И.Виард «Кешань приключениянза» повестсь.Кеша охотник виде ваймот.
	1


	18.01
	
	Кизефкст, 113-116 стр.

117-122 стр., портретнай хар-ка главнай геройти.

	 20
	В.И.Виард «Кешань приключениянза» повестсь.Кафта охотникт

В.И.Виард «Кешань приключениянза» повестсь. Аф содаф ломать.
	1


	25.01
	
	122-126 стр., кизефкст

126-130 стр., азондомс содержаниять

	21
	В.И.Виард «Кешань приключениянза» повестсь. Повестть ролец воспитаниянь тевса
	1
	1.02
	
	Кизефкст и заданият

	Мокшетнень и эрзятнень Великай Отечественнай войнать пингста и войнада меле эрямаснон няфтемасна

	 22
	Р.Р.Федькин «Ёмла партизан» поэмась. Войнань темась литературасонк


	1


	8.02
	
	Лувомс 143-145 стр., план

Сёрмадомс эпитеттнень, сравнениятнень

	 23
	Р.Р.Федькин «Ёмла партизан» поэмась. Васянь патриотическяй поступкац
	1
	15.02
	
	Колмоце пялькссь, кизефкст.

	 24


	Н.С.Живайкина «Тядязень пильксонза» азкссь. Войнать стака кинза.


	1


	22.02
	
	Кизефкст, заданият. 

Сообщения «Минь семьясонк ладяф койхне…»

	25
	Н.Л.Иркаев «Алешка» повестсь

Художественнай приепне произведенияса.
	1


	1.03
	
	156-163 стр., рисунка.

164-168 стр, план

	26
	Н.Л.Иркаев «Алешка» повестсь. Байкалсь ворьгодсь  кардста.
	1


	1.03
	
	169-173 стр. азондомс пяльксть

	27
	Н.Л.Иркаев «Алешка» повестсь. Содержаниять лангса работась.

Н.Л.Иркаев «Алешка» повестсь. Плотинать араламац
	1


	15.03
	
	174-184 стр., кочкамс валмуворкст произведенияста

Кизефкст и заданият

	28
	Сочинения «Монь лезксозе оцюфненди»
	1
	22.03
	
	Аделамс сочинениять

	29
	П.У.Гайни «Шачема край»
	1
	4четверть
	.
	187 стр., наизусть

	 30
	П.И.Левчаев «Бродяжка» азкссь. Перьфпяльдень темась 

П.И.Левчаев «Ласкань седи» новелла. Тядянь кельгомать виец.
	1


	29.03
	
	Кизефкст  и заданият

Сообщения «Тядязе - ялгазе»

	31
	П.И. Левчаев. «Тайгать вельхксса шум».Геройхнень образсна.

П.И. Левчаев. «Тайгать вельхксса шум».
	1


	5.04
	
	Кизефкст  и заданият

Кизефкст  и заданият

	32
	Аф класса лувомась
	1
	12.04
	
	

	 33
	Ф.С.Атянин «Надя» азкссь. 


	1


	19.04
	
	198-202 стр. кизефкст

Кизефкст.

	34
	В.Н.Радин «Пзьгатань сама пинге».

 «Мекольце аськолкссь» азкссь. Тонафтыть образоц.
	 1
	17.06
	
	Кизефкст и заданият.

Кизефкст и заданият.

Тиемс сообщения: «Монь учителезе»

	35
	А.М.Доронин «Сермань канни», «Апак нолдак сельмоведь».

Р.К.Орлова «Мордовиязе, гайняк», «Мокшень кяль».
	1


	24..05
	
	Няфтемс патриотическяй мяльхнень арьсемаснон.

Сообщения: «Шачема кяльсь – тядянь кяльсь»


